
Tjørnuvíkar, har ymiskt var á skrá 
til tey, men teimum dámdi so væl í 
Bylgjuni, at tey spurdu, um tey ikki 
kundu spæla sær har í staðin.

Tey høvdu júst verið har, með­

an ítróttarfeløgini, sum nýta Bylgj­
una, sýndu fram og fingu at enda 
eina fimleikadrakt frá fimleika­
felagnum Støkk í gávu. Tey vóru 
tá so altrá eftir at sleppa at nýta 

nýggju draktina, at foreldrini eftir­
líkaðu ynski teirra. Tey sluppu tí 
at spæla sær í Bylgjuni saman við 
nøkrum av børnunum, sum høvdu 
víst fram, og sambært teimum, 
sum vóru á staðnum, lá væl fyri hjá 
krúnprinsbørnunum.

Tað er væl skilligt, um onkrir 
føroyingar vóru vónsviknir av at 
børnini ikki komu við at vitja júst 
teirra bygd, men samstundis er 
hugaligt at síggja, at eisini kongs­
húsið dugir at tillaga eina skrá, eftir 
hvat tey meta er til barnsins besta.

